CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  7  MEDI  2022

Yn bresennol:		Y Cadeirydd Hefin W. Jones

Y Cynghorwyr:	Llywarch Davies, Richard Davies, Elfed Wyn ap Elwyn, Helen Jones, Keith O’Brien,        Aron Roberts, Enid Roberts, Annest Smith, Dewi Williams. 

Hefyd yn bresennol:	Anwen Duncan (Clerc)
Karen Hughes (Swyddog Ariannol)
Naomi Jones (Awdurdod Parc Cenedlaethol Eryri)
						
Ymddiheuriadau:	Idwal Williams, Elfed Roberts (Cynghorydd Sir)


[bookmark: _GoBack]Estynwyd croeso gan y Cadeirydd i Anwen Duncan sydd wedi ei phenodi yn Glerc i’r Cyngor.


2256 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 7 Gorffennaf 2022.  


2257 – MATERION  YN  CODI  O’R  COFNODION

1401(3b) a 2191(1) - Garej Lôn – Derbyniwyd ateb gan Adrian Williams Cyngor Gwynedd yn cadarnhau bod Arolygwr y Cyngor wedi bod heibio yr eiddo ac wedi cael gair gyda’r perchennog am y llanast/teiars.  Adroddwyd ymhellach bod cwmniau sydd yn cludo nwyddau i ffreutur yr ysgol yn cwyno bod y llanast a’r ceir o flaen garej Lôn yn creu trafferthion iddynt.  Cytunwyd cysylltu ymhellach ag Adrian Williams i holi os oes posibilrwydd o osod marciau o flaen/gyferbyn a mynedfa y ffreutur i atal parcio gyda chopi o’r gohebiaeth i’w anfon i Bennaeth yr ysgol a’r Adran Addysg.

1774(4) Gardd Sylvia Crowe, Sgwar y Ddraig a’r Adeilad Man Gwylio – Adroddwyd bod Magnox yn gwneud ymholiadau pellach parthed gwasanaeth Pensaer.  Nid yw adeilad y man gwylio mewn cyflwr digon da i’w symud ac o ganlyniad bydd lloches newydd yn cael ei osod ym Mryn y Gofeb.

1842(2) a 1878(7) – Cyflymder a Goleuadau Stryd Bronaber – Cytunwyd aros i Bro Cast ffilmio ond adroddwyd eu bod yn cynnal ymholiadau gyda rhieni plant ardal Stesion.

1962 (1) a 2138 - Adeiladau Cyhoeddus y Pentref – Mae Adrian Roberts o gwmni Severn Wye am geisio rhannu/ cwblhau holiaduron ar ddiwrnod Sioe Trawsfynydd a cytunodd y Cynghorwyr Annest Smith, Helen Jones, Enid Roberts a Dewi Williams i gynorthwyo.  Awgrymwyd hefyd y byddai yn bosib rhannu yr holiaduron yn ‘Steddfod Stesion.

2024 (4) Damweiniau ar ffordd A470/A4212 – Cytunwyd aros i Bro Cast ffilmio ond adroddwyd eu bod yn cynnal ymholiadau gyda rhieni plant ardal Stesion.

2068 (2) Mynwent Pen Cefn – Adroddodd y Cadeirydd ei fod wedi cysylltu gyda perchennog y tir i drafod y pris.  Cytunwyd cysylltu gydag Awdurdod Parc Cenedlaethol Eryri i wneud ymholiadau parthed cais cynllunio ar gyfer newid defnydd y tir.

2085 (3) Llys Ednowain – Yr oedd y Cadeirydd wedi mynychu cyfarfod Bwrdd Traws-Newid ar y 1 Awst 2022.  Cytunwyd ceisio trefnu cyfarfod gyda cynrhychiolwyr o’r Bwrdd.  Y Cadeirydd a’r Swyddog Ariannol i drefnu darllen y mesurydd trydan.  Adroddodd y Cynghorydd Keith O’Brien bod y diweddar Mrs Margaret Rees-Davies wedi gadael £1,000 yn ei hewyllys ar gyfer Llys Ednowain.  Cadarnhawyd bod y Cyngor yn ddiolchgar iawn. 
[bookmark: docs-internal-guid-c90ce644-7fff-971e-88]2092 (4) – Parcio ger yr Ysgol – Gan nad oedd y Cynghorydd Elfed Roberts yn bresennol nid oedd adroddiad pellach. 

2092 (6) Llysiau’r Dial (Japanese Knotweed) – Adroddwyd bod y Dref Werdd wedi cadarnhau nad yw yn bosib iddynt wneud y gwaith.  ‘Roedd y Swyddog Ariannol wedi cysylltu gyda Cyfoeth Naturiol Cymru ond nid ydynt yn gwneud gwaith ar dir sydd ddim yn eu perchnogaeth.  ‘Roedd wedi derbyn cadarnhad bod Gwasanaethau Tir a Choed yn gwneud gwaith o’r fath a cytunwyd gofyn iddynt drefnu i drin y tyfiant yn Llys Ednowain.  Cytunwyd cysylltu gyda Cyfoeth Naturiol Cymru a gofyn iddynt drin y tyfiant yn Islaw’r Coed gan eu bod wedi ei drin yn 2020.

2099 (6) Marciau Gwyn y Pentref Gan nad oedd y Cynghorydd Elfed Roberts yn bresennol nid oedd adroddiad pellach.

2107 (2) Dalgylch Ysgolion – Dim ateb i’r ebost oedd wedi ei anfon i Cyngor Gwynedd.  Cytunwyd anfon ebost pellach.

2120 (3) Dwr yn llifo ar draws ffordd Penstryd a Pant Glas – Cytunwyd anfon ebost pellach i Cyngor Gwynedd i wneud ymholiadau parthed sefyllfa y gwaith gan bod nifer o geir wedi mynd i’r ffosydd dros yr haf.

2161 (2) – Cae o dan Bryn y Gofeb a’r wal derfyn – Mae y Cynghorydd Dewi Williams am gael golwg ar y safle.

2161 (8) – Llwybr o Stesion i Blaen Cwm – Adroddwyd bod Is-bwyllgor o Gyngor Gwynedd yn edrych ar y rheilffyrdd yn yr ardal gyda’r bwriad i ganfod defnydd pellach e.e. eu hail-agor neu eu hail ddefnyddio fel llwybrau ayb.

2161 (9) – Gardd Sgwar y Pentref – Cadarnhawyd bod y gwaith wedi ei gwblhau.  Cytunodd y Cynghorydd Richard Davies i gyflenwi compost wedi i’r Cynghorwyr Helen Jones ac Enid Roberts wneud ymholiadau parthed pridd/compost a pa blanhigion i’w plannu.

2185(1) – Datblygu Tai Cymunedol – Adroddwyd y bydd adroddiad pellach yn dod trwy law Cwmni Bro a cytunwyd gadael y mater ar y cofnodion.
  
2222(5) - Ceir heb drethi ac ‘MOT’ – Adroddwyd bod un car wedi ei gludo i ffwrdd gan yr Heddlu ar 24 Awst.  Cytunwyd dylid diolch iddynt am eu cydweithrediad a gofyn beth yw eu cynlluniau ar gyfer gweddill y cerbydau.

2229(7) - Lloches Bws Ty Gwyn – Dim ateb pellach gan Rhian Williams, Cyngor Gwynedd.  
2231(1) – Parcio Stryd Ty Llwyd - Gan nad oedd y Cynghorydd Elfed Roberts yn bresennol nid oedd adroddiad pellach. 

2231(2) - Gwyneb y ffordd o Glyndwr i Bron Erw - Gan nad oedd y Cynghorydd Elfed Roberts yn bresennol nid oedd adroddiad pellach.

2231(3) - Meinciau ar y ffordd osgoi – Dim ateb.  Cytunwyd cysylltu eto.

2231(4) - Gât mynedfa Bryn y Gofeb – Cytunodd y Swyddog Ariannol i gysylltu eto gydag Alan Thomas a gofyn iddo symud ymlaen gyda’r gwaith.

2237(1) - Ewyllys y diweddar Gerald Williams – Bu i’r Cadeirydd gyfarfod gyda Mrs Elsa Davies gan ei bod wedi gwneud ymholiadau ynglyn a buddsoddi yr arian ac wedi paratoi polisi buddsoddiad.  Yr oedd yn awgrymu defnyddio cwmni cynghorwyr ariannol Evelyn a cytunwyd y dylai’r Cadeirydd gysylltu ymhellach gyda’r cwmni er mwyn gwneud ymholiadau parthed costau ayb.

2239(2) - Ffordd Milwrol – Gwastraff – Adroddwyd bod y llanast yn dal ar y safle a cytunwyd cysylltu eto gyda Cyngor Gwynedd.


2247(2) - Gardd Salem – Adroddwyd bod y gwaith clirio a chwynu wedi ei wneud gyda cymorth y Dref Werdd ar 20 Awst a diolchwyd i bawb oedd wedi cymryd rhan.  Cytunwyd bod angen 2 fainc newydd ar gyfer yr ardd, ynghyd ac 1 ar gyfer Parc Bryn Glas.  Cytunwyd bod yn bwysig cadw plac gwobr Gardd Salem sydd ar un o’r meinciau i’w ail-osod ar y safle.   

2248(1) - Uchafswm ar gyfer gwaith (tendr) – Cytunwyd codi yr uchafswm ar gyfer gwaith heb orfod cael 3 pris i £4,500 a bydd y swm yn cael ei adolygu yn rheolaidd.

2252(3) – Naomi Jones Awdurdod Parc Cenedlaethol Eryri - Gan bod canmlwyddiant dadorchuddio cofeb Hedd Wyn ar yr 11 Awst 2023 mae Awdurdod Parc Cenedlaethol Eryri yn awyddus i gydweithio gyda’r Cyngor i ddatblygu prosiectau a trefnu digwyddiadau tebyg i’r Awen a gynhaliwyd yn 2015 i atgoffa pawb o bwysigrwydd y gofeb.  Yr oedd wedi trafod y cynllun oedd wedi ei baratoi gan y Cynghorydd Keith O’Brien i lifoleuo y gofeb a chreu grisiau fel mynediad cyfleus a diogel at y gofeb ond adroddwyd nad yw y gwaith wedi ei brisio hyd yma.  Bu iddi son hefyd am y cynllun ‘Museum in a Box’ sydd yn fodd o sganio lluniau, arteffactau ayb er mwyn gallu eu harddangos yn symudol.  Mae eisoes wedi gwneud ymholiadau am ffrydiau ariannu.  Cytunwyd bod y Cyngor yn hapus i gydweithio gyda’r Awdurdod a cadarnhawyd cynllun y Cynghorydd Keith O’Brien.  Cytunwyd hefyd y byddai y Cyngor yn fodlon cyfrannu yn ariannol i’r datblygiad.  Cytunodd y Cadeirydd i gysylltu gyda swyddogion Capel Moreia i sicrhau eu bod yn dal yn fodlon i ganiatau adeiladu y stepiau.

2254(1) - Fandaliaeth Cofeb Hedd Wyn – Derbyniwyd ateb gan yr Heddlu yn cadarnhau bod un o’r tri oedd yn gyfrifol am y fandaliaeth wedi eu hadnabod a’i fod wedi ei gyfweld gan yr Heddlu ar y 2 Medi ond yr oedd wedi gwadu ei fod yn gyfrifol.  Fodd bynnag, mae yr Heddlu yn aros am ganlyniad yr archwiliad fforensig ar y tin paent.

2254(3) - Golau Sgwar y Pentref (ffon fugail) – Derbyniwyd ateb gan Peter Roberts Cyngor Gwynedd yn cadarnhau
ei fod wedi cyfarfod gyda cwmni Sugg Lightnig sydd yn arbenigo mewn lampau.  Mae cynrhychiolydd o’r cwmni wedi
mynd a’r ‘spigot’ sydd yn cysylltu’r lamp i’r braced i ffwrdd.  Mae Peter Roberts wedi codi archeb ac yn gobeithio y
bydd y lampau yn cyrraedd o fewn 6 wythnos.  


2258 – GOHEBIAETH

(1)	Gwahoddiad Awdurdod Parc Cenedlaethol Eyri i gyfarfod blynyddol gyda’r cynghorau cymuned a thref ar Zoom ar unai 25 neu 27 Hydref a bydd angen cofrestru.  Cytunwyd y byddai y Cadeirydd a’r Is-gadeirydd yn mynychu y cyfarfod ar y 25 Hydref.

(2)	Gwahoddiad cyfarfod rhwydwaith Bro Ffestiniog a cynllun ArdalNi ar Dydd Mercher Medi 14eg 5.30 ar Zoom.
	Cytunodd yr Is-gadeirydd i fynychu y cyfarfod gan bod y Cadeirydd yn mynychu cyfarfod misol ardal Meirionnydd Un Llais Cymru ar yr un noson.

(3)	Yr oedd y Cynghorydd Keith O’Brien wedi derbyn ebost gan Angharad Rayner Cyfarwyddwr Safle Magnox
	yn ei hysbysu fel Cadeirydd Grwp Rhanddeiliad y Safle bod y bont droed dros y llyn wedi ei chau oherwydd bod diffygion strwythurol wedi eu canfod yn dilyn arolwg diweddar.  Mae Magnox yn edrych i mewn i opsiynau a bydd adroddiad yn cael ei roi yng nghyfarfod y Grwp Rhanddeiliad ar y 1 Ragfyr 2022.  Cytunwyd nad yw y mater yma yn berthnasol i’r Grwp Rhanddeiliad a dylid cynnal trafodaeth rhwng y Cyngor Cymuned a Magnox cyn mis Rhagfyr.  Cytunwyd anfon ebost i Angharad Rayner.


2259 – ADRODDIAD  ARIANNOL

(1)	Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol.  

(2)	Adroddwyd bod y Cyngor yn cael awdit llawn eleni, felly mae y dogfennau angenrheidiol wedi ei hanfon i Swyddfa Archwilio Cymru.
 

2260 – MATERION I’W TRAFOD AR Y PRYD

(1) 	Gan bod y Cadeirydd yn mynychu cyfarfod misol ardal Meirionnydd Un Llais Cymru cytunwyd gofyn am wybodaeth ac arweiniad am y greu y cynllun hyfforddiant a soniwyd am yn eu cyfarfod diweddar.  Yn anffodus nid oes gwybodaeth/cefnogaeth amlwg yn dod o gyfeiriad Un Llais Cymru yn ddiweddar ond mae llawer o ohebiaeth yn cael ei basio ymlaen ganddynt o fudiadau eraill sydd o ddim diddordeb i’r Cyngor.

(2)	Mae arwyddion wedi eu gadael gan BT yn dilyn gwaith diweddar ar y darn tir o flaen 22 Maesgwyndy.  Cytunwyd gofyn iddynt ei glirio.


2261 – MATERION AR GYFER Y CYFARFOD NESAF

(1)	Torch Sul y Cofio.


2255 - ADRODDIADAU  O’R  CYFARFODYDD  YN  YSTOD  Y  MIS

(1) 	Yr oedd y Cynghorydd Keith O’Brien wedi mynychu cyfarfod o Grwp Rhanddeiliaid Safle Magnox Trawsfynydd ym mis Mehefin a cafwyd adroddiad o’r gwaith sydd yn mynd ymlaen.   Mae’r Safle yn arwain ar ddatgomisynu ym Mhrydain.

(2)	Cadarnhawyd bod y ceisiadau cynllunio a ddaeth i law ym mis Gorffennaf ac Awst wedi eu trafod.


CYFARFOD NESAF 5 HYDREF 2022


